
Hoofstuk 24 
HUWELIK HUISREËLS EN KINDERLIKE TUG  

(05.01.1841) HIM1.256 (vervolg) 

07] Maar as jou broer nou 'n taamlik getroue en 
gewillige werker is by die omheining van My nuwe 
aanplanting, maar het self 'n gewisse probleem met sy 
vrou, wat van die begin af aan die wêreld meer 
oorgegee was as aan My - so wil hy graag nog wees 
soos My liewe "Dienswillige" deur dit te doen wat die 
handelaars doen wanneer onredelike kopers na die 
mark kom en nie goeie begrip het van die prys van 
goedere nie, maar begin om dit in hul guns af te stry. 
Dan laat die handelaar 'n klein voordeel deurgaan, 
sodat hy net sy goedere vorendag kan bring. – Jy sien, 
dieselfde moet My liewe "Dienswillige" dan doen, 
maar aanvanklik net in klein, onmerkbare hoeveel-
hede, en so af tot by die redelike maatstaf van billkik-
heid, en sodoende sal sy vrou in haar sfeer nie meer, 
na haar mening, 'n onverbiddelike klip in hom vind 
nie, en weldra sal sy selfs sy (geestelike) goedere 
aangryp. 
08] Kyk, hoe gereeld moet Ek vir jou so 'n handelaar 
wees! En sou Ek dit nie doen nie, waar sou jy jouself 
bevind het? Hoeveel dinge het Ek jou reeds toegelaat? 
- En tog beskou Ek nog steeds My koopware, omdat 
julle van die lig en nie van duisternis is nie – dink aan 
hoe moeilik die handel is met diegene wat "geestelik 
arm" en "kinders van die wêreld" is, vol blindheid! 
09] Maar, wat egter My liewe "Dienswillige" se mislike 
huishoudelike omstandighede met betrekking tot My 
Naam aangaan, wat hy met 'n geduldiger, en hier en 
daar ‘n toegeefliker, ondersoekende hart, sou deur-
sien, aan hom gee Ek uiteindelik nog 'n klein taak, 
waaroor hy goed moet nadink deur te sê: 
10] Dink jy dat Ek het neergedaal het om Vrede te 
bring na die aarde? - Ek sê vir julle absoluut, nee – 
maar eerder tweedrag! Want as daar vyf in een huis is, 
sal hulle onder mekaar verdeel wees, en hulle sal 
wees, drie teen twee en twee teen drie. Hule sal wees 
die vader teen die seun en die seun teen die vader; die 
moeder teen die dogter en die dogter teen die 
moeder; en die skoondogter sal teen die skoonmoeder 
wees, en die skoonmoeder teen die skoondogter. 
(Mat.10:34-36) 
11] Kyk, hierdie opdrag sal My "Dienswillige" goed 
oorweeg, en dit sal 'n groot klip van sy hart wegneem. 
En sou hy nie dadelik hierdie woorde begryp nie, sal hy 
sekerlik weet waar "die arme professor" tuis is in sulke 
sake van die gees – waar alles dan getrou aan hom 
gegee sal word vir die nodige begrip in sy "gewillige" 
hart, sodat hy dan vir My 'n ware man kan word, so na 
My hart. 
12] Kyk, in die lig van die wêreld, verskyn die dinge van 
die gees baie dikwels as 'n suiwer teenstrydige 
dwaasheid. Maar dit is nie so nie! Want as die lamppit 

swart word onder die wit lig, en die as wit word oor 
die swart kole, is dit nie ook 'n teenstrydigheid nie, 
selfs in die natuur? En tog, wie twyfel of dit so is? 
13] Sou julle dus teenstrydighede vind in My Weë, 
soos in die natuur en in julle die wêreld - of in jul 
liggaamlike lewe, dink dat die seevaarder, as hy nie 
weet hoe om sy seile teen die wind op te rig nie om sy 
skip teen die wind en teen al die golwe van die 
stormagtige see te laat inloop, nog nie 'n goed 
opgeleide seeman is nie! 
14] Wanneer 'n lering gegee word, dat dit geskik is vir 
die lewe, dan moet dit wees soos die lewe self, wat 'n 
opwelling van die dood is – want sodoende word die 
lewe 'n lewe in die aangesig van die dood, soos die 
dood, 'n dood is in die aangesig van die lewe.  
15] Nou, ten slotte, vermaan Ek nog die broer dat hy 
nie hierdie skrywe aan sy vrou moet toon nie, want dit 
is nog nie tyd nie; maar Ek sal beslis aan hierdie kneg 
'n opdrag gee oor hoe om op te tree. Tot dusver is 
egter geen fout gemaak nie, en so sal die "winter" 
binnekort tot 'n einde kom. Bestuur die huis net mooi! 
Skep die vergulde plaat uit die huis! Gebruik die goeie 
geleentheid wyslik! Volg My raad, wees 'n goeie 
handelaar en 'n getroue huishouer! Moenie moede-
loos word oor die teenstand nie en lei al haar dade uit 
liefde met alle geduld en sagmoedigheid! Dan sal die 
oorwinning, in alle dinge, met My voortdurende, sterk 
hulp, beslis nie vir jou moeilik wees nie! - Amen. So Ek 
sê, jou sterk helper! 
 

Hoofstuk 25 
GEBED - DIE BESTE MIDDEL TOT OPVOEDING  

(18.04.1841) HIM1.331 

01] Jy moet luister, My liewe Andreas-Willig, wat jou 
neef L. betref, hy word deur 'n traagheidsgees verlam 
in die aktiewe ywer van sy wil. Daarom sal hy nie 
maklik aangemoedig word om enige iets goeds te 
doen, deur welke dwangmiddel ookal, totdat hierdie 
gees van hom gewyk het nie. 
02] Maar sulke geeste (traagheidsgeeste) kan nie 
uitgedryf word nie, behalwe deur volgehoue gebed – 
dit beteken nie ure lange gebed nie, maar dat daar in 
vaste, lewende geloof en vertroue met gebed in My 
Naam volgehou moet word, waardeur elke versoek 'n 
vergunning kan en sal vind. 
03] Maar wanneer die gebed (om bevryding) die regte 
geloofskrag bereik het, sal net Ek weet. Sukses hang 
altyd af van die selfwerksame krag van geloof. Hoe 
stewiger en onwrikbaarder die geloof in My Naam is, 
hoe nader kom die sukses, wat altyd lê in die volledige, 
ongetwyfelde oorgawe, geduld en alle liefde en 
sagmoedigheid. 
04] Maar as die geloof die korrekte graad bereik het, 
dan weet net Ek dit, soos reeds gesê. Daarom moet in 
elke versoek die geduld nie uitgesluit word nie, sodat 

elkeen self kan toets hoe sterk hy aan My Naam 
vashou. 

05] Maar aan elke smeekbede moet bygevoeg word: 
"Meester, lei ons om nie in die versoeking te kom nie, 
maar verlos ons van die bose!” Jy moet ook dieselfde 
doen, dit is hoe jy daarby sal uitkom, dat jou neef 'n 
gewillig-gretiger mens sal word.  
06] Maar laat hom meer dikwels saam met jou bid en 
sê vir hom om self ywerig te bid en homself te oorwin. 
Selfs al sou dit hom soveel moeite kos, des te meer 
vreugde sal oorwinning vir hom in My Naam gee. Dit is 
die beste hulpmiddel en die mees onfeilbare en 
doeltreffendste! 

07] Terloops, elke middel wat uit My Liefde spruit, in 
jou, is 'n geskikte middel en sal geleidelik lei tot die 
einddoel toe. - Die nederiges is die beste, wie dan wel 
aangewend kan word, wanneer 'n rebelse gees 
homself tot 'n beduidende mate sal ontbloot. Want 

die traagheidsgeeste het gewoonlik min rebelse 
geeste met hulle as getroue metgeselle. Maar soos 
reeds gesê: Volgehoue gebed is die beste kuur vir dit 
alles! 
08] Origsins, jy sien My liewe Willig, kyk net in al jou 
kinders na die opvoeding van die hart! Want dit is al 
wat vir My tel. Alles anders het by My geen waarde 
nie. En sou jou kinders meer wil weet as Salomo in al 
sy wysheid, sou al jou moeite wees soos dié van die 
goudmakers, wie se onderneming nog steeds tot as sal 
verval. 
09] Leer die kinders dus nederigheid en om op My 
Naam te vertrou, so sal jy 'n goeie werker van My 
wingerd word en vir ewig met My Loon tevrede wees! 
Amen. 
10] So spreek Ek, in wie se Naam alle mag en krag 
verborge is! 
 


